
AD\1252347GA.docx PE700.696v02-00

GA Aontaithe san éagsúlacht GA

Parlaimint na hEorpa
2019-2024

An Coiste um Thalmhaíocht agus um Fhorbairt Tuaithe

2021/0200(COD)

24.3.2022

TUAIRIM
ón gCoiste um Thalmhaíocht agus um Fhorbairt Tuaithe

chuig an gCoiste um an gComhshaol, um Shláinte Phoiblí agus um 
Shábháilteacht Bia

ar an togra le haghaidh Rialacháin ó Pharlaimint na hEorpa agus ón 
gComhairle lena leasaítear Rialachán (AE) 2018/842 maidir le laghduithe 
bliantúla ceangailteacha ar astaíochtaí gás ceaptha teasa ag na Ballstáit ó 2021 
go dtí 2030 lena rannchuidítear leis an ngníomhaíocht ar son na haeráide agus 
chun gealltanais a tugadh faoi Chomhaontú Pháras a chomhlíonadh
(COM(2021)0555 – C9-0321/2021 – 2021/0200(COD))

Rapóirtéir don tuairim: Norbert Lins



PE700.696v02-00 2/24 AD\1252347GA.docx

GA

PA_Legam



AD\1252347GA.docx 3/24 PE700.696v02-00

GA

RÉASÚNÚ GEARR

Cúlra - an pacáiste ‘Oiriúnach do 55’

I mí Iúil 2020, thíolaic an Coimisiún Eorpach a phacáiste maidir leis an gComhaontú Glas 
don Eoraip a bhaint amach. Is é is aidhm don phacáiste ‘Oiriúnach do 55,’ arb ionann é agus 
an sraith is mó beart maidir leis an aeráid i stair an Aontais Eorpaigh, athbhreithniú a 
dhéanamh ar chodanna éagsúla den reachtaíocht chun sprioc nua an Aontais a bhaint amach, 
is é sin laghdú 55% ar a laghad ar ghlanastaíochtaí faoi 2030 i gcomparáid le leibhéil 1990. 
Leis an bpacáiste atá beartaithe, déantar foráil do laghdú 52.8 % ar a laghad ar astaíochtaí 
agus ar a laghad 310 Mt de ghlanasitrithe trí linnte carbóin faoi 2030. Chun a bheith i 
gcomhréir leis an eolaíocht, ní mór an sprioc sin a bheith níos uaillmhéine agus ní mór bearta 
nithiúla a bheith ag baint léi. 

Tá rabhadh á thabhairt ag IPCC leis na blianta: tá téamh domhanda 1.5°C uafásach, bheadh 
téamh domhanda 2°C tubaisteach. Tá an téamh 1.2°C atá ann anois ina chúis cheana féin le 
tubaistí nádúrtha, le heasáitiú an daonra, le cliseadh ar an mbarr agus le cailliúint na 
bithéagsúlachta, san Aontas agus níos faide i gcéin. Tá toradh an UNFCCC deireanach a bhí 
ann, COP26, an-soiléir freisin: de réir NDCanna reatha, táthar ag súil go méadóidh astaíochtaí 
domhanda go dtí 2030 agus ina dhiaidh sin, ach ba cheart laghdú - 45% ar a laghad teacht 
orthu faoi 2030 i gcomparáid le leibhéil 2010 chun an téamh domhanda a theorannú go dtí 
1.5°C. Tar éis COP26 ach go háirithe, is léir go bhfuil oibleagáid ar an Aontas Eorpach dlús a 
chur lena laghduithe ar astaíochtaí sna deich mbliana atá romhainn, agus uaillmhianta níos 
airde a léiriú chun dul i ngleic leis an éigeandáil aeráide.

Ní mór tús áite a thabhairt do ghníomhaíocht luath trí chonair uaillmhianach. Is léir ó 
thromlach mór staidéar eolaíoch, ar staidéir iad lena léirítear an chomhthoil dhomhanda, lena 
n-áirítear an tuarascáil IPCC deireanach a bhí ann1, go mbeidh na deich mbliana idir 2020 
agus 2030 cinntitheach chun gníomhú i gcoinne na géarchéime aeráide agus bithéagsúlachta.

Comhroinnt Díchill sa phacáiste ‘Oiriúnach do 55’

Mar chuid den phacáiste sin, leagtar spriocanna síos leis an Rialachán maidir le Comhroinnt 
Díchill (ESR) agus déantar faireachán ar iarrachtaí na mBallstát chun astaíochtaí gás ceaptha 
teasa a laghdú in earnálacha nach gcumhdaítear le córas AE i ndáil le trádáil astaíochtaí. 
Rialachán a chumhdaíonn 60% d’astaíochtaí gás ceaptha teasa is ea ESR, atá ar cheann de 
bhunchlocha bheartas aeráide an Aontais agus ní mór dó laghduithe suntasacha ar astaíochtaí 
a bhaint amach. Deis atá san athbhreithniú seo chun spriocanna AE agus spriocanna na 
mBallstát a thabhairt i gcomhréir le Comhaontú Pháras maidir leis an athrú aeráide, agus san 
am céanna deireadh a chur leis na lúba ar lár lena ndéantar an bonn a bhaint d’éifeachtacht an 
dlí faoi láthair.

Iarrachtaí ESR a choinneáil i gcomhréir le Comhaontú Pháras maidir leis an athrú 
aeráide

1 https://www.ipcc.ch/report/ar6/wg1/

https://www.ipcc.ch/report/ar6/wg1/

In ESR leagtar síos spriocanna ceangailteacha do na Ballstáit maidir le hastaíochtaí a laghdú, 
lena gcumhdaítear earnálacha éagsúla, lena n-áirítear an talmhaíocht. Leis an togra ón 
gCoimisiún, coinnítear raon feidhme ESR agus déantar sprioc foriomlán laghdaithe 
astaíochtaí an Aontais a mhéadú ó laghdú 30 % go laghdú 40 % i gcomparáid le 2005 faoi 
2030. Tá na Ballstáit freagrach i gcónaí as laghduithe astaíochtaí a bhaint amach in earnálacha 
uile ESR.

Cé gur díol sásamh é an t-athbhreithniú sin, fós níl leibhéal na huaillmhéine a áirítear in ESR 
athbhreithnithe ailínithe le sprioc Chomhaontú Pháras maidir leis an athrú aeráide, ná baol air 
– is sprioc é a mbeadh laghdú astaíochtaí 55 % san iomlán ar a laghad i gcomparáid le leibhéil 
2005 in earnálacha a chumhdaítear le ESR ag teastáil ina leith. 

Ní mór uaillmhianta méadaithe a bheith fite fuaite le dreasú na n-earnálacha nár bhain aon 
laghdú suntasach ar astaíochtaí amach go fóill, amhail an talmhaíocht - nár rannchuidigh ach 
le 1 % den iarracht laghdaithe talmhaíochta do na hearnálacha coimhroinnte díchill idir 2005 
agus 2018, cé gurb í an tríú astaíre is mó atá ann2. Ba mhinic a roghnaigh na Ballstáit a n-
iarrachtaí laghdaithe a dhéanamh in earnálacha eile, ach anois ní mór don talmhaíocht 
rannchuidiú go suntasach le haghaidh a thabhairt ar an athrú aeráide.  Ní mór aitheantas a 
thabhairt don deis atá ann rannchuidithe íosta earnálacha ar leibhéal an Aontais a fhorbairt, 
ionas gur féidir linn an t-ualach a roinnt ar bhealach cothrom agus chun gur féidir leis na 
hearnálacha uile a gcion féin a dhéanamh.

ESR a chur ar an gconair i dtreo aeráidneodracht AE 2050

Faoin Rialachán atá ann faoi láthair, deonaíodh go leor solúbthachtaí do na Ballstáit d’fhonn a 
spriocanna foriomlána comhroinnte díchill a bhaint amach. Tá sé cruthaithe go ndéanann na 
solúbthachtaí sin an bonn a bhaint de chuspóir foriomlán an Rialacháin trí mhoill a chur leis 
na hiarrachtaí arna ndéanamh ag na Ballstáit uile ar earnálacha ESR a dhícharbónú, go 
háirithe an talmhaíocht. Dá gcuirfí leis na solúbthachtaí sin, dhéanfaí an bonn a bhaint 
tuilleadh de ghníomhaíocht AE ar son na haeráide. Go háirithe, maidir leis an togra chun 
glanaistrithe méadaithe a úsáid ó earnáil LULUCF d’fhonn an easpa laghdaithe ar astaíochtaí 
in earnálacha ESR a chúiteamh, tagann sé salach ar an bprionsabal maidir lena áirithiú go 
rannchuideoidh gach earnáil leis an sprioc aeráide a chumhdaítear i nDlí Aeráide AE. Ní mór 
méadú teacht ar aistrithe trí linnte carbóin nádúrtha an tráth céanna a thagann laghdú 
suntasach ar astaíochtaí iontaoise. 

Chun intuarthacht agus muinín a sholáthar do gach gníomhaí eacnamaíoch, lena n-áirítear 
gnólachtaí, oibrithe, infheisteoirí agus tomhaltóirí, agus chun laghdú pras agus do-athraithe ar 
astaíochtaí gás ceaptha teasa thar thréimhse ama a áirithiú d’fhonn astaíochtaí gás ceaptha 
teasa glan-nialasacha a bhaint amach faoi 2050 ar a dhéanaí agus astaíochtaí diúltacha a 
bhaint amach ina dhiaidh sin, ní mór don Choimisiún Eorpach spriocanna a leagan síos tar éis 
2030. Faoi dheireadh 2025, agus an buiséad d’astaíochtaí gás ceaptha teasa á chur san 
áireamh a leagtar amach faoi Dhlí Aeráide AE, chomh maith leis an gcomhairle ón mBord 
Comhairleach Eolaíoch Eorpach maidir leis an Athrú Aeráide, ba cheart don Choimisiún 

2 an Ghníomhaireacht Eorpach Chomhshaoil, National action across all sectors needed to reach greenhouse gas 
Effort Sharing targets [Gníomhaíocht náisiúnta ar fud na n-earnálacha uile ag teastáil chun spriocanna comhroinnte 
díchill maidir le gáis ceaptha teasa a bhaint amach], Faisnéisiú, an 10 Márta 2020 
https://www.eea.europa.eu/themes/climate/trends-and-projections-in-europe/national-action-across-all-sectors

https://www.eea.europa.eu/themes/climate/trends-and-projections-in-europe/national-action-across-all-sectors

togra a chur i dtoll a chéile maidir le spriocanna ESR an Aontais agus na mBallstát, agus 
maidir le rannchuidithe íosta earnálacha ar leibhéal AE, don tréimhse tar éis 2030. Ba cheart 
gur spriocanna cúig bliana a bheadh sna spriocanna sin chun go mbeidh siad ailínithe leis na 
tréimhsí coitianta a comhaontaíodh le linn COP26, chun gealltanais aeráide AE a bhaint 
amach go hiomlán agus chun an cuspóir aeráidneodrachta a bhaint amach mar a leagtar amach 
é i nDlí Aeráide AE.

LEASUITHE

Iarrann an Coiste um Thalmhaíocht agus um Fhorbairt Tuaithe ar an gCoiste um an 
gComhshaol, um Shláinte Phoiblí agus um Shábháilteacht Bia, mar an coiste atá freagrach, na 
leasuithe seo a leanas a chur san áireamh:

Leasú 1

Togra le haghaidh rialacháin
Aithris 3

Téacs arna mholadh ag an gCoimisiún Leasú

(3) Leis an gComhaontú Glas don 
Eoraip31 nasctar sraith chuimsitheach beart 
agus tionscnamh a threisíonn a chéile go 
frithpháirteach agus atá dírithe ar an 
aeráidneodracht a bhaint amach san Aontas 
Eorpach faoi 2050, agus leagtar amach ann 
straitéis nua fáis arb é is aidhm di sochaí 
chothrom rathúil a dhéanamh den Aontas 
Eorpach,ina mbeidh geilleagar nua-
aimseartha iomaíoch, a bheidh tíosach ar 
acmhainní, agus ina mbeidh an fás 
eacnamaíoch díchúpláilte ó úsáid 
acmhainní. Tá sé d’aidhm aige freisin 
caipiteal nádúrtha an Aontais a chosaint, a 
chaomhnú agus a mhéadú, agus sláinte 
agus folláine na saoránach a chosaint ar 
rioscaí agus tionchair a bhaineann leis an 
gcomhshaol. An tráth céanna, déantar 
difear leis an aistriú sin do mhná agus 
d’fhir ar bhealaí difriúla agus tá tionchar ar 
leith aige ar roinnt grúpaí faoi 
mhíbhuntáiste, amhail daoine scothaosta, 
daoine faoi mhíchumas agus daoine arb as 
cine nó grúpa eitneach mionlaigh iad. Ní 
mór a áirithiú dá bhrí sin gur cóir 

(3) Leis an gComhaontú Glas don 
Eoraip31  nasctar sraith chuimsitheach beart 
agus tionscnamh éifeachtúil agus cothrom 
a threisíonn a chéile go frithpháirteach 
agus atá dírithe ar an aeráidneodracht a 
bhaint amach san Aontas Eorpach faoi 
2050, arb ionann é sin agus dúshlán mór, 
agus leagtar amach ann straitéis nua fáis 
arb é is aidhm di sochaí chothrom rathúil a 
dhéanamh den Aontas Eorpach de réir a 
chéile agus ar bhealach freagrach, 
bunaithe ar thaighde agus nuálaíocht 
agus poist ghlasa, ina mbeidh geilleagar 
atá ceaptha le bheith nua-aimseartha, 
iomaíoch, tíosach ar acmhainní, agus ina 
mbeidh an geilleagar agus dea-bhail 
daoine díchúpláilte ó úsáid acmhainní. Tá 
sé d’aidhm aige freisin caipiteal nádúrtha 
an Aontais a chosaint, a chaomhnú agus a 
mhéadú, agus sláinte agus folláine na 
saoránach a chosaint ar rioscaí agus 
tionchair a bhaineann leis an gcomhshaol. 
Ag an am céanna, bunaítear leis an 
gComhaontú Glas don Eoraip an gá chun 
aistriú éifeachtúil agus cothrom a 

cuimsitheach a bheidh an t-aistriú, agus 
nach bhfágfar duine ar bith ar lár.

áirithiú, intuarthacht a thabhairt 
d’infheisteoirí agus dochúlaitheacht an 
phróisis aistrithe a áirithiú. Tá tionchair 
éagsúla ag an aistriú sin ar Bhallstáit 
éagsúla agus réigiúin éagsúla, ag brath 
go háirithe ar shaintréithe geografacha 
fisiciúla agus ar ghnéithe nádúrtha. 
Déantar difear leis an aistriú sin do mhná 
agus d’fhir ar bhealaí difriúla agus tá 
tionchar ar leith aige ar roinnt grúpaí faoi 
mhíbhuntáiste, amhail daoine scothaosta, 
daoine faoi mhíchumas, daoine atá i mbaol 
na bochtaineachta fuinnimh agus daoine 
arb as cine nó grúpa eitneach mionlaigh 
iad. Ní mór a áirithiú dá bhrí sin gur cóir 
cuimsitheach a bheidh an t-aistriú, 
bunaithe ar spriocanna réadúla agus ar 
dháileadh cóir agus cothrom iarrachtaí i 
measc Ballstát, agus nach bhfágfar duine 
ar bith ar lár. Maidir le hearnáil na 
talmhaíochta, ba cheart tábhacht an 
chóineasaithe sheachtraigh in CBT a 
aithint toisc go dtairbhíonn na Ballstáit ar 
leibhéil éagsúla d’íocaíochtaí CBT faoi 
Rialachán (AE) 2021/2115 ó Pharlaimint 
na hEorpa agus ón gComhairle31a, agus 
toisc go bhfuil tionchar aige sin ar 
sheasamh eacnamaíoch a bhfeirmeoirí 
agus ar a gcumas páirt a ghlacadh sna 
hiarrachtaí atá ag teastáil chun a 
rannchuidiú faoin Rialachán seo a 
thabhairt.

__________________ __________________
31 Teachtaireacht ón gCoimisiún - An 
Comhaontú Glas don Eoraip, COM(2019) 
0640 final an 11 Nollaig 2019.

31 Teachtaireacht ón gCoimisiún - An 
Comhaontú Glas don Eoraip, COM(2019) 
0640 final an 11 Nollaig 2019.
31 Rialachán (AE) 2021/2115 ó 
Pharlaimint na hEorpa agus ón 
gComhairle an 2 Nollaig 2021 lena 
mbunaítear rialacha maidir le tacaíocht 
do phleananna straitéiseacha atá le 
tarraingt suas ag na Ballstáit faoin 
gcomhbheartas talmhaíochta (Pleananna 
Straitéiseacha CBT) agus le maoiniú ag 
an gCiste Eorpach um Ráthaíocht 
Talmhaíochta (CERT) agus ag an gCiste 
Eorpach Talmhaíochta um Fhorbairt 

Tuaithe (CETFT) agus lena n-
aisghairtear Rialacháin (AE) 
Uimh. 1305/2013 agus (AE) 
Uimh. 1307/2013 (IO L 435, 6.12.2021, 
lch. 1).

Leasú 2

Togra le haghaidh rialacháin
Aithris 4

Téacs arna mholadh ag an gCoimisiún Leasú

(4) I Rialachán (AE) 2021/1119 ó 
Pharlaimint na hEorpa agus ón 
gComhairle32 (‘An Dlí Aeráide Eorpach’), 
chumhdaigh an tAontas sa reachtaíocht an 
sprioc maidir le haeráidneodracht ar fud an 
gheilleagair faoi 2050. Bunaítear leis an 
Rialachán sin freisin gealltanas 
ceangailteach de chuid an Aontais laghdú 
55 % ar a laghad faoi bhun na leibhéal a 
bhí ann in 1990 ar ghlanastaíochtaí gás 
ceaptha teasa (astaíochtaí tar éis aistrithe a 
asbhaint) a bhaint amach san Aontas faoi 
2030.

(4) I Rialachán (AE) 2021/1119 ó 
Pharlaimint na hEorpa agus ón 
gComhairle32 (‘An Dlí Aeráide Eorpach’), 
chumhdaigh an tAontas sa reachtaíocht an 
sprioc maidir le haeráidneodracht ar fud an 
gheilleagair faoi 2050. Bunaítear leis an 
Rialachán sin freisin gealltanas 
ceangailteach de chuid an Aontais laghdú 
55 % ar a laghad faoi bhun na leibhéal a 
bhí ann in 1990 ar ghlanastaíochtaí gás 
ceaptha teasa (astaíochtaí tar éis aistrithe a 
asbhaint) a bhaint amach san Aontas faoi 
2030. Leagtar síos leis an Rialachán sin 
oibleagáid ar an gCoimisiún togra 
reachtach a dhéanamh, de réir mar is 
iomchuí, chun tuilleadh spriocanna 
idirmheánacha a thabhairt isteach, chun 
laghdú gear agus dochúlaithe ar 
astaíochtaí gás ceaptha teasa a áirithiú 
thar thréimhse ama chun cuspóir 
aeráidneodrachta an Aontais a bhaint 
amach faoi 2050 ar a dhéanaí. Áirithítear 
leis an Rialachán seo go ndéanfaidh na 
hearnálacha nach gcumhdaítear le ETS a 
gcion féin chun spriocanna an dlí aeráide 
a bhaint amach, agus túsphointí éagsúla 
na mBallstát, gné shóisialta an aistrithe, 
measúnuithe ar thionchair dáileacháin 
agus a n-éifeachtaí ar iomaíochas 
earnáilshonrach á gcur san áireamh. Leis 
an Rialachán seo, réitítear an bealach 
freisin chun spriocanna an Aontais 
maidir le hastaíochtaí gás ceaptha teasa a 
laghdú tar éis 2030 a leagan síos sna 
hearnálacha a chumhdaítear le 

hAirteagal 2 den Rialachán seo agus 
chun rannchuidithe íosta na mBallstát le 
comhlíonadh na spriocanna Aontais sin 
tar éis 2030 a leagan síos;

__________________ __________________
32 Rialachán (AE) 2021/1119 ó Pharlaimint 
na hEorpa agus ón gComhairle an 30 
Meitheamh 2021 lena mbunaítear an creat 
chun aeráidneodracht a bhaint amach agus 
lena leasaítear Rialacháin (CE) Uimh 
401/2009 agus (AE) 2018/1999 (‘An Dlí 
Aeráide Eorpach’), OJ L 243, 9.7.2021, 
lch. 1.

32 Rialachán (AE) 2021/1119 ó Pharlaimint 
na hEorpa agus ón gComhairle an 30 
Meitheamh 2021 lena mbunaítear an creat 
chun aeráidneodracht a bhaint amach agus 
lena leasaítear Rialacháin (CE) Uimh 
401/2009 agus (AE) 2018/1999 (‘An Dlí 
Aeráide Eorpach’), OJ L 243, 9.7.2021, 
lch. 1.

Leasú 3

Togra le haghaidh rialacháin
Aithris 5

Téacs arna mholadh ag an gCoimisiún Leasú

(5) Chun na gealltanais sin, agus 
rannchuidithe an Aontais faoi Chomhaontú 
Pháras33 arna nglacadh faoi UNFCCC, a 
chur chun feidhme, ba cheart creat rialála 
an Aontais a oiriúnú chun an sprioc 
astaíochtaí gás ceaptha teasa a bhaint 
amach.

(5) Chun na gealltanais sin, agus 
rannchuidithe an Aontais faoi Chomhaontú 
Pháras33 arna nglacadh faoi UNFCCC, a 
chur chun feidhme, ba cheart creat rialála 
an Aontais a oiriúnú chun an sprioc 
astaíochtaí gás ceaptha teasa a bhaint 
amach, suas go dtí 2030 agus ina dhiaidh 
sin. Ba cheart dó, go háirithe, a áirithiú 
go mbainfear cothromaíocht amach idir 
an gá spriocanna uaillmhianacha aeráide 
a bhaint amach, ar thaobh amháin, agus 
ar an taobh eile, leibhéal optamach 
dáileacháin iarrachtaí idir earnálacha 
sna Ballstáit a áirithiú chun dul in 
oiriúint do na spriocanna d’fhonn 
cóineasú idir na réigiúin a áirithiú. I 
gcomhréir le hAirteagal 2(1), pointe (b) de 
Chomhaontú Pháras, bainfear 
aeráidneodracht amach faoi 2050 ar 
bhealach lena n-áirithítear táirgeadh 
fadtéarmach bia, lena ráthaítear aistriú 
cóir, nach gcuireann slándáil an 
tsoláthair bia i mbaol agus lena ndéantar 
na hiarrachtaí atá á ndéanamh ag earnáil 
na talmhaíochta cheana féin a chur san 

áireamh.
__________________ __________________
33 Comhaontú Pháras (IO L 282, 
19.10.2016, lch. 4).

33 Comhaontú Pháras (IO L 282, 
19.10.2016, lch. 4).

Leasú 4

Togra le haghaidh rialacháin
Aithris 7

Téacs arna mholadh ag an gCoimisiún Leasú

(7) Cé go mbeidh feidhm freisin ag 
trádáil astaíochtaí maidir le hastaíochtaí 
gás ceaptha teasa ó iompar de bhóthar 
agus ó iompar muirí agus ó fhoirgnimh 
freisin, déanfar raon feidhme Rialachán 
(AE) 2018/842 a choinneáil ar bun. Beidh 
feidhm fós ag Rialachán (AE) 2018/842 dá 
bhrí sin maidir leis na hastaíochtaí gás 
ceaptha teasa ón loingseoireacht intíre, ach 
ní bhí feidhm aige maidir leis na 
hastaíochtaí sin ón loingseoireacht 
idirnáisiúnta. Maidir le hastaíochtaí gás 
ceaptha teasa Ballstáit laistigh de raon 
feidhme Rialachán (AE) 2018/842, arb 
astaíochtaí iad a bheidh le cur san áireamh 
le haghaidh seiceálacha comhlíontachta, 
leanfar de na hastaíochtaí sin a chinneadh 
tar éis athbhreithnithe fardail i gcomhréir le 
Rialachán (AE)2018/1999 ó Pharlaimint na 
hEorpa agus ón gComhairle34.

(7) Déantar raon feidhme Rialachán 
(AE) 2018/842 a choinneáil ar bun agus ba 
cheart bearta náisiúnta maidir le 
hastaíochtaí a laghdú a bheith ag gabháil 
le trádáil astaíochtaí, chun tionchair 
dhiúltacha na praghsála carbóin ar 
chustaiméirí a mhaolú. Beidh feidhm fós 
ag Rialachán (AE) 2018/842 dá bhrí sin 
maidir leis na hastaíochtaí gás ceaptha 
teasa ón loingseoireacht intíre, ach ní bhí 
feidhm aige maidir leis na hastaíochtaí sin 
ón loingseoireacht idirnáisiúnta. Maidir le 
hastaíochtaí gás ceaptha teasa Ballstáit 
laistigh de raon feidhme Rialachán (AE) 
2018/842, arb astaíochtaí iad a bheidh le 
cur san áireamh le haghaidh seiceálacha 
comhlíontachta, leanfar de na hastaíochtaí 
sin a chinneadh tar éis athbhreithnithe 
fardail i gcomhréir le Rialachán (AE) 
2018/1999 ó Pharlaimint na hEorpa agus 
ón gComhairle34, agus tá sé 
ríthábhachtach go ndéanfar na sonraí is 
déanaí atá ar fáil ar an leibhéal náisiúnta, 
ar leibhéal an Aontais agus ar an leibhéal 
idirnáisiúnta a chur san áireamh chun 
comhlíóntacht a fhíorú, ionas go 
dtabharfar léiriú réadúil ar an staid 
reatha.

__________________ __________________
34 Rialachán (AE) 2018/1999 ó Pharlaimint 
na hEorpa agus ón gComhairle an 
11 Nollaig 2018 maidir le Rialachas an 
Aontais Fuinnimh agus na Gníomhaíochta 
Aeráide, lena leasaítear Rialachán (CE) 

34 Rialachán (AE) 2018/1999 ó Pharlaimint 
na hEorpa agus ón gComhairle an 
11 Nollaig 2018 maidir le Rialachas an 
Aontais Fuinnimh agus na Gníomhaíochta 
Aeráide, lena leasaítear Rialachán (CE) 

Uimh. 663/2009 agus Rialachán (CE) 
Uimh. 715/2009 ó Pharlaimint na hEorpa 
agus ón gComhairle, Treoracha 94/22/CE, 
98/70/CE, 2009/31/CE, 2009/73/CE, 
2010/31/AE, 2012/27/AE agus 
2013/30/AE ó Pharlaimint na hEorpa agus 
ón gComhairle, Treoracha 2009/119/CE 
agus (AE) 2015/652 ón gComhairle agus 
lena n-aisghairtear Rialachán (AE) 
Uimh. 525/2013 ó Pharlaimint na hEorpa 
agus ón gComhairle (IO L 328, 
21.12.2018, lch. 1).

Uimh. 663/2009 agus Rialachán (CE) 
Uimh. 715/2009 ó Pharlaimint na hEorpa 
agus ón gComhairle, Treoracha 94/22/CE, 
98/70/CE, 2009/31/CE, 2009/73/CE, 
2010/31/AE, 2012/27/AE agus 
2013/30/AE ó Pharlaimint na hEorpa agus 
ón gComhairle, Treoracha 2009/119/CE 
agus (AE) 2015/652 ón gComhairle agus 
lena n-aisghairtear Rialachán (AE) 
Uimh. 525/2013 ó Pharlaimint na hEorpa 
agus ón gComhairle (IO L 328, 
21.12.2018, lch. 1).

Leasú 5

Togra le haghaidh rialacháin
Aithris 9 a (nua)

Téacs arna mholadh ag an gCoimisiún Leasú

(9a) Agus an Rialachán seo á chur 
chun feidhme, ba cheart aird a thabhairt 
ar Airteagal 349 den Chonradh ar 
Fheidhmiú an Aontais Eorpaigh (CFAE), 
lena n-aithnítear leochaileacht na réigiún 
is forimeallaí, ar leochaileacht í atá ann 
mar gheall ar a n-iargúltacht i 
gcomparaid le réigiúin na mórthíre, 
oileánachas, beagmhéid, topagrafaíocht 
agus aeráid achrannach agus spleáchas 
aeráide agus eacnamaíoch ar líon beag 
táirgí, ar meascán é lena gcuirtear 
teorainn lena bhforbairt agus lena 
ngintear costais bhreise shuntasacha i 
roinnt mhaith réimsí, go háirithe don 
iompar. Na hiarrachtaí a dhéantar agus 
na spriocanna a leagtar síos ar leibhéal 
an Aontais chun gáis ceaptha teasa a 
laghdú, ní mór dóibh a bheith oiriúnaithe 
don staid achrannach sin, trí 
chothromaíocht a bhaint amach idir 
cuspóirí comhshaoil agus costais 
shóisialta arda do na réigiúin sin.

Leasú 6

Togra le haghaidh rialacháin
Aithris 11

Téacs arna mholadh ag an gCoimisiún Leasú

(11) Chun na críche sin, is gá an sprioc 
laghdaithe astaíochtaí gás ceaptha teasa do 
2030 a athbhreithniú i gcás gach Ballstáit. 
Ba cheart an mhodheolaíocht chéanna a 
úsáid san athbhreithniú ar an sprioc 
laghdaithe astaíochtaí gás ceaptha teasa 
agus a leanadh nuair a glacadh Rialachán 
(AE) 2018/842 an chéad uair, 
modheolaíocht inar cinneadh na 
rannchuidithe náisiúnta i bhfianaise 
inniúlachtaí agus deiseanna 
costéifeachtachta difriúla na mBallstát, 
ionas go n-áiritheofaí dáileadh cothrom 
agus cóir iarrachta. Maidir le laghdú na n-
astaíochtaí gás ceaptha teasa uasta i gcás 
gach Ballstáit in 2030, ba cheart iad a 
chinneadh dá bhrí sin i ndáil le leibhéal a 
astaíochtaí athbhreithnithe gás ceaptha 
teasa 2005 a chumhdaítear leis an 
Rialachán seo, leibhéil ina n-eisiatar 
astaíochtaí gás ceaptha teasa fíoraithe ó 
shuiteálacha a bhí ag feidhmiú in 2005 
agus nár áiríodh i gcóras trádála astaíochta 
an Aontais tar éis 2005.

(11) Chun na críche sin is gá an sprioc 
laghdaithe astaíochtaí gás ceaptha teasa do 
2030 a athbhreithniú i gcás gach Ballstáit, 
agus aird chuí á tabhairt ar na 
hiarmhairtí sóisialta a d’fhéadfadh 
leanúint as dinimicí na laghduithe ar 
astaíochtaí gás ceaptha teasa, chun go 
mbeidh siad in ann ról a bheith acu maidir 
le haghaidh a thabhairt ar an dúshlán 
trasnáisiúnta sin. San athbhreithniú ar an 
sprioc laghdaithe astaíochtaí gás ceaptha 
teasa, ba cheart go n-urramófaí an 
prionsabal nach bhfágfar aon duine ar 
lár agus níor cheart ualach na 
freagrachta a thabhairt do na Ballstáit a 
bhfuil na dushláin chlaochlaitheacha is 
mó rompu. Ba cheart eilimintí na 
modheolaíochta céanna a úsáid san 
athbhreithniú ar an sprioc laghdaithe 
astaíochtaí gás ceaptha teasa agus a 
leanadh nuair a glacadh Rialachán (AE) 
2018/842 an chéad uair, modheolaíocht 
inar cinneadh na rannchuidithe náisiúnta i 
bhfianaise inniúlachtaí agus deiseanna 
costéifeachtachta difriúla na mBallstát, 
ionas go n-áiritheofaí dáileadh cothrom 
agus cóir iarrachta. Maidir le laghdú na n-
astaíochtaí gás ceaptha teasa uasta i gcás 
gach Ballstáit in 2030, ba cheart iad a 
chinneadh dá bhrí sin i ndáil le leibhéal a 
astaíochtaí athbhreithnithe gás ceaptha 
teasa 2005 a chumhdaítear leis an 
Rialachán seo, leibhéil ina n-eisiatar 
astaíochtaí gás ceaptha teasa fíoraithe ó 
shuiteálacha a bhí ag feidhmiú in 2005 
agus nár áiríodh i gcóras trádála astaíochta 
an Aontais tar éis 2005. Ós rud é nach mór 
do na Ballstáit na spriocanna sin a bhaint 
amach trí bhearta náisiúnta, ba cheart 
solúbthacht áirithe a thabhairt do na 
Ballstáit ó thaobh rogha na modhanna 
chun na spriocanna sin a bhaint amach.

Leasú 7

Togra le haghaidh rialacháin
Aithris 12

Téacs arna mholadh ag an gCoimisiún Leasú

(12) Mar thoradh air sin, beidh gá le 
teorainneacha náisiúnta ceangailteacha nua 
a shocrú, ón mbliain a ghlacfar an 
Rialachán seo, ar teorainneacha iad a 
léireofar mar leithdháiltí bliantúla 
astaíochtaí, lena rachfar i dtreo sprioc 2030 
i gcás gach Ballstáit ar bhonn 
céimnitheach, fad agus a choimeádtar i 
bhfeidhm na teorainneacha bliantúla arna 
mbunú le haghaidh na mblianta roimhe sin 
mar a shocraítear i gCinneadh Cur Chun 
Feidhme (AE) 2020/2126 ón gCoimisiún36.

(12) Mar thoradh air sin, beidh gá le 
teorainneacha náisiúnta ceangailteacha nua 
a shocrú, ón mbliain a ghlacfar an 
Rialachán seo, agus i gcomhréir leis an 
staidéar tionchair ábhartha maidir leis an 
gcomhshaol ar teorainneacha iad a 
léireofar mar leithdháiltí bliantúla 
astaíochtaí, lena rachfar i dtreo sprioc 2030 
i gcás gach Ballstáit ar bhonn 
céimnitheach, fad agus a choimeádtar i 
bhfeidhm na teorainneacha bliantúla arna 
mbunú le haghaidh na mblianta roimhe sin 
mar a shocraítear i gCinneadh Cur Chun 
Feidhme (AE) 2020/212636 ón gCoimisiún 
agus fad agus a chuirtear an cóimheas 
ceart costais is tairbhe san áireamh do 
gach réigiún.

__________________ __________________
36 Cinneadh Cur Chun Feidhme (AE) 
2020/2126 ón gCoimisiún an 
16 Nollaig 2020 maidir le leithdháiltí 
astaíochta bliantúla na mBallstát a leagadh 
amach don tréimhse ó 2021 go 2030 de 
bhun Rialachán (AE) 2018/842 ó 
Pharlaimint na hEorpa agus ón gComhairle 
(IO L 426, 17.12.2018, lch. 58).

36 Cinneadh Cur Chun Feidhme (AE) 
2020/2126 ón gCoimisiún an 
16 Nollaig 2020 maidir le leithdháiltí 
astaíochta bliantúla na mBallstát a leagadh 
amach don tréimhse ó 2021 go 2030 de 
bhun Rialachán (AE) 2018/842 ó 
Pharlaimint na hEorpa agus ón gComhairle 
(IO L 426, 17.12.2018, lch. 58).

Leasú 8

Togra le haghaidh rialacháin
Aithris 13

Téacs arna mholadh ag an gCoimisiún Leasú

(13) Tá paindéim COVID-19 tar éis 
tionchar a imirt ar gheilleagar an Aontais 
agus ar leibhéal astaíochtaí an Aontais ar 
bhealach nach féidir a ríomh ina iomláine 
go fóill. Ar an taobh eile, tá an tAontas ag 
seoladh a chláir spreagtha is mó riamh, rud 

(13) Tá paindéim COVID-19 tar éis 
tionchar a imirt ar gheilleagar an Aontais 
agus ar leibhéal astaíochtaí an Aontais ar 
bhealach nach féidir a ríomh ina iomláine 
go fóill. Ar an taobh eile, tá an tAontas ag 
seoladh a chláir spreagtha is mó riamh, rud 

a d’fhéadfadh tionchar a bheith aige freisin 
ar leibhéal na n-astaíochtaí. De dheasca na 
n-ábhar éiginnteachta sin, is iomchuí 
athbhreithniú a dhéanamh ar na sonraí 
maidir le hastaíochtaí in 2025, agus na 
leithdháiltí bliantúla astaíochtaí a 
choigeartú más gá.

a d’fhéadfadh tionchar a bheith aige freisin 
ar leibhéal na n-astaíochtaí. Ba cheart aird 
a thabhairt chun a áirithiú nach mbeidh 
na spriocanna faoin Rialachán seo ina 
gcúis le hathshocrú tháirgeadh an bhia 
chuig áit lasmuigh den Aontas agus go 
leanfaidh na hearnálacha lena 
mbaineann de bheith iomaíoch ar bhonn 
idirnáisiúnta. De dheasca na n-ábhar 
éiginnteachta sin, is iomchuí athbhreithniú 
a dhéanamh ar na sonraí maidir le 
hastaíochtaí in 2025, agus na leithdháiltí 
bliantúla astaíochtaí a choigeartú más gá.

Leasú 9

Togra le haghaidh rialacháin
Aithris 15

Téacs arna mholadh ag an gCoimisiún Leasú

(15) Faoi Rialachán (AE) 2018/842, 
féadfar cur ar ceal líon teoranta lamháltas 
astaíochtaí i gcóras trádála astaíochta an 
Aontais Eorpaigh a chur san áireamh 
maidir le comhlíontacht i gcás roinnt de na 
Ballstáit faoi Rialachán (AE) 2018/842. I 
ngeall ar struchtúr sonrach gheilleagar 
Mhálta, is airde i bhfad sprioc laghdaithe 
náisiúnta an Bhallstáit sin bunaithe ar 
Olltáirgeacht Intíre per capita ná a chumas 
dí-ocsaídithe costéifeachtach, is iomchuí dá 
bhrí sin rochtain Mhálta ar an tsolúbthacht 
sin a mhéadú, gan cur isteach ar sprioc 
2030 an Aontais maidir le laghduithe 
astaíochtaí.

(15) Faoi Rialachán (AE) 2018/842, 
féadfar cur ar ceal líon teoranta lamháltas 
astaíochtaí i gcóras trádála astaíochta an 
Aontais Eorpaigh a chur san áireamh 
maidir le comhlíontacht i gcás roinnt de na 
Ballstáit faoi Rialachán (AE) 2018/842. I 
ngeall ar struchtúr sonrach gheilleagar 
Mhálta, is airde i bhfad sprioc laghdaithe 
náisiúnta an Bhallstáit sin bunaithe ar 
Olltáirgeacht Intíre per capita ná a chumas 
dí-ocsaídithe costéifeachtach, is iomchuí dá 
bhrí sin rochtain Mhálta ar an tsolúbthacht 
sin a mhéadú, gan cur isteach ar sprioc 
2030 an Aontais maidir le laghduithe 
astaíochtaí. Na Ballstáit atá i dteideal na 
solúbthachta sin ach nár bhain feidhm as 
i gcomhthéacs 2019, ba cheart an deis a 
thabhairt dóibh athbhreithniú a 
dhéanamh ar an gcinneadh sin chun aird 
a thabhairt ar na spriocanna laghdaithe 
náisiúnta nua sin. Ba cheart go mbeadh 
na Ballstáit in ann athbhreithniú a 
dhéanamh ar na céatadáin ar thug siad 
fógra fúthu ar bhealach níos 
spriocdhírithe.

Leasú 10

Togra le haghaidh rialacháin
Aithris 16

Téacs arna mholadh ag an gCoimisiún Leasú

(16) Sa bhreis ar an tsolúbthacht sin, 
féadfar líon teoranta glanaistrithe agus 
glanastaíochtaí ó úsáid talún, athrú ar úsáid 
talún agus foraoiseacht (‘LULUCF’) a chur 
san áireamh maidir le comhlíontacht na 
mBallstát faoi Rialachán (AE) 2018/842 
(‘solúbthacht LULUCF’). Chun a áirithiú 
go ndéanfar iarrachtaí maolúcháin 
leordhóthanacha suas go dtí 2030, is 
iomchuí úsáid sholúbthacht LULUCF a 
theorannú trí úsáid na solúbthachta sin a 
dheighilt in dhá thréimhse ama ar leithligh, 
tréimhsí a dhéantar a uasteorannú le 
teorainn a chomhfhreagraíonn do leath an 
uasmhéid glanaistrithe iomlána a leagtar 
amach in Iarscríbhinn III a ghabhann le 
Rialachán (AE) 2018/842. Is iomchuí 
freisin teideal Iarscríbhinn III a thabhairt i 
gcomhréir leis an leasú ar Rialachán (AE) 
2018/841 a rinneadh le Rialachán 
Tarmligthe (AE) 2021/268 ón gCoimisiún 
an 28 Deireadh Fómhair 202037. Mar 
thoradh air sin, ní gá do Rialachán (AE) 
2018/842 foráil a dhéanamh a thuilleadh 
maidir le bunús dlí lena gceadaítear don 
Choimisiún gníomhartha tarmligthe a 
ghlacadh chun teideal Iarscríbhinn III a 
ghabhann leis a leasú. Ba cheart 
Airteagal 7(2) de Rialachán (AE) 2018/842 
a scriosadh dá bhrí sin.

(16) Sa bhreis ar an tsolúbthacht sin, i 
bhfianaise an dlúthchaidrimh atá ann idir 
earnáil na talmhaíochta agus earnáil na 
foraoiseachta, nuair atá creat nua 
polaitiúil agus dlíthiúil á bhunú chun 
spriocanna aeráide an Aontais a bhaint 
amach, féadfar líon teoranta glanaistrithe 
agus glanastaíochtaí ó úsáid talún, athrú ar 
úsáid talún agus foraoiseacht (‘LULUCF’) 
a chur san áireamh maidir le comhlíontacht 
na mBallstát faoi Rialachán (AE) 2018/842 
(‘solúbthacht LULUCF’). Chun a áirithiú 
go ndéanfar iarrachtaí maolúcháin 
leordhóthanacha suas go dtí 2030, is 
iomchuí úsáid sholúbthacht LULUCF a 
theorannú trí úsáid na solúbthachta sin a 
dheighilt in dhá thréimhse ama ar leithligh, 
tréimhsí a dhéantar a uasteorannú le 
teorainn a chomhfhreagraíonn do leath an 
uasmhéid glanaistrithe iomlána a leagtar 
amach in Iarscríbhinn III a ghabhann le 
Rialachán (AE) 2018/842. Is iomchuí 
freisin teideal Iarscríbhinn III a thabhairt i 
gcomhréir leis an leasú ar Rialachán (AE) 
2018/841 a rinneadh le Rialachán 
Tarmligthe (AE) 2021/268 ón gCoimisiún 
an 28 Deireadh Fómhair 202037. Mar 
thoradh air sin, ní gá do Rialachán (AE) 
2018/842 foráil a dhéanamh a thuilleadh 
maidir le bunús dlí lena gceadaítear don 
Choimisiún gníomhartha tarmligthe a 
ghlacadh chun teideal Iarscríbhinn III a 
ghabhann leis a leasú. Ba cheart 
Airteagal 7(2) de Rialachán (AE) 2018/842 
a scriosadh dá bhrí sin.

__________________ __________________
37 Rialachán Tarmligthe (AE) 2021/268 ón 
gCoimisiún an 28 Deireadh Fómhair 2020 
lena leasaítear Iarscríbhinn IV a ghabhann 
le Rialachán (AE) 2018/841 ó Pharlaimint 
na hEorpa agus ón gComhairle maidir leis 

37 Rialachán Tarmligthe (AE) 2021/268 ón 
gCoimisiún an 28 Deireadh Fómhair 2020 
lena leasaítear Iarscríbhinn IV a ghabhann 
le Rialachán (AE) 2018/841 ó Pharlaimint 
na hEorpa agus ón gComhairle maidir leis 

na leibhéil tagartha foraoise atá le cur i 
bhfeidhm ag na Ballstáit le haghaidh na 
tréimhse 2021-2025 (IO L 60, 22.2.2021, 
lch. 21).

na leibhéil tagartha foraoise atá le cur i 
bhfeidhm ag na Ballstáit le haghaidh na 
tréimhse 2021-2025 (IO L 60, 22.2.2021, 
lch. 21).

Leasú 11

Togra le haghaidh rialacháin
Aithris 17 a (nua)

Téacs arna mholadh ag an gCoimisiún Leasú

(17a) Ba cheart do na Ballstáit agus do 
na húdaráis inniúla buiséid shonracha a 
shannadh chun feirmeoirí a dhreasú 
laghduithe ar astaíochtaí a bhaint amach, 
agus infheistíocht sa bhonneagar a 
sholáthar do theicneolaíochtaí 
dícharbónaithe, lena n-áirítear 
d’fheirmeacha beaga agus meánmhéide. 
Ba cheart d’údaráis an Aontais agus do 
na húdaráis náisiúnta oibriú i 
ndlúthchomhar leis na geallsealbhóirí 
ábhartha uile chun timpeallacht 
cumasúcháin agus sásraí 
ríthábhachtacha tacaíochta maoiniúcháin 
a fhorbairt don aistriú chuig an 
aeráidneodracht ionas gur féidir leis an 
earnáil rannchuidiú go hiomlán leis an 
sprioc astaíochtaí gás ceaptha teasa glan-
nialasacha a bhaint amach.

Leasú 12

Togra le haghaidh rialacháin
Aithris 17 b (nua)

Téacs arna mholadh ag an gCoimisiún Leasú

(17b) Tá ríthábhacht ag baint le huirlisí 
amhail na treoirlínte maidir le 
státchabhair le haghaidh na haeráide, an 
fhuinnimh agus an chomhshaoil 
(CEEAG) chun a áirithiú go mbeidh ról 
iomlán ag earnáil na talmhaíochta maidir 
le spriocanna aeráide an Aontais a bhaint 
amach, agus táirgeadh bia a choinneáil ar 

phraghasanna inacmhainne ag an am 
céanna. Ba cheart don Choimisiún a 
áirithiú go gcuirfear fo-earnálacha nua 
leis na treoirlínte a mhéid is gá, amhail na 
fo-earnálacha sin a chumhdaítear leis an 
gCóras Trádála Astaíochtaí nó na fo-
earnálacha a áirítear ar liosta an sceite 
carbóin.

Leasú 13

Togra le haghaidh rialacháin
Aithris 18

Téacs arna mholadh ag an gCoimisiún Leasú

(18) Le socrú spriocanna níos 
uaillmhianaí faoi Rialachán (AE) 
2018/841, laghdófar acmhainneacht na 
mBallstát glanaistrithe a ghiniúint is féidir 
a úsáid chun Rialachán (AE) 2018/842 a 
chomhlíonadh. Sa bhreis air sin, leis an 
deighilt ar úsáid sholúbthacht LULUCF in 
dhá thréimhse ama ar leithligh, déanfar 
infhaighteacht glanaistrithe a theorannú a 
thuilleadh chun Rialachán (AE) 2018/842 a 
chomhlíonadh. Mar thoradh air sin, 
féadfaidh roinnt Ballstát deacrachtaí a 
bheith acu a spriocanna a bhaint amach 
faoi Rialachán (AE) 2018/842, fad agus a 
fhéadfaidh roinnt Ballstát, bíodh na 
Ballstáit chéanna iad nó Ballstáit eile, 
glanaistrithe a ghiniúint nach féidir a úsáid 
chun Rialachán (AE) 2018/842 a 
chomhlíonadh. Fad agus a chomhlíontar 
oibleagáidí an Aontais mar a leagtar amach 
in Airteagal 3 de Rialachán (AE) 
2021/1119, go háirithe maidir leis an 
teorainn uasta ar rannchuidiú glanaistrithe, 
is iomchuí sásra deonach nua a chruthú, i 
bhfoirm cúlchiste bhreise, lena gcuideofar 
leis na Ballstáit a n-oibleagáidí a 
chomhlíonadh.

(18) Le socrú spriocanna níos 
uaillmhianaí faoi Rialachán (AE) 
2018/841, laghdófar acmhainneacht na 
mBallstát glanaistrithe a ghiniúint is féidir 
a úsáid chun Rialachán (AE) 2018/842 a 
chomhlíonadh. Sa bhreis air sin, leis an 
deighilt ar úsáid sholúbthacht LULUCF in 
dhá thréimhse ama ar leithligh, déanfar 
infhaighteacht glanaistrithe a theorannú a 
thuilleadh chun Rialachán (AE) 2018/842 a 
chomhlíonadh. Mar thoradh air sin, 
féadfaidh roinnt Ballstát deacrachtaí a 
bheith acu a spriocanna a bhaint amach 
faoi Rialachán (AE) 2018/842, fad agus a 
fhéadfaidh roinnt Ballstát, bíodh na 
Ballstáit chéanna iad nó Ballstáit eile, 
glanaistrithe a ghiniúint nach féidir a úsáid 
chun Rialachán (AE) 2018/842 a 
chomhlíonadh. Fad agus a chomhlíontar 
oibleagáidí an Aontais mar a leagtar amach 
in Airteagal 3 de Rialachán (AE) 
2021/1119, go háirithe maidir leis an 
teorainn uasta ar rannchuidiú glanaistrithe, 
is iomchuí sásra deonach nua a chruthú, i 
bhfoirm cúlchiste bhreise, lena gcuideofar 
leis na Ballstáit a n-oibleagáidí a 
chomhlíonadh ar an mbealach is 
costéifeachtaí.

Leasú 14

Togra le haghaidh rialacháin
Aithris 18 a (nua)

Téacs arna mholadh ag an gCoimisiún Leasú

(18a) Beidh ar roinnt Ballstát dul i 
ngleic le dúshláin mhóra maidir leis na 
spriocanna faoin Rialachán seo a 
chomhlíonadh. Tá sé tábhachtach, dá 
bhrí sin, solúbthacht, réamhaíocht agus 
inaistritheacht a áirithiú. Dá dtabharfaí 
rannchuidithe íosta isteach de réir na 
hearnála, ní hamháin go gcuirfí na 
spriocanna i mbaol ach ní bheifí in ann 
iad a bhaint amach ach oiread.

Leasú 15

Togra le haghaidh rialacháin
Aithris 18 b (nua)

Téacs arna mholadh ag an gCoimisiún Leasú

(18b) Agus na spriocanna don 
Rialachán seo á leagan síos, ba cheart 
aird a thabhairt ar an bhfíoras nach 
bhfuil machaire comhréidh ag na 
Ballstáit idir earnálacha éagsúla nó 
laistigh d’earnálacha éagsúla agus iad ag 
tosú amach. Má bhaintear spriocanna 
laghdaithe amach, níor cheart cumas na 
hearnála talmhaíochta maidir le slándáil 
an tsoláthair bia san Eoraip agus ar 
domhan a áirithiú a chur i mbaol.

Leasú 16

Togra le haghaidh rialacháin
Aithris 18 c (nua)

Téacs arna mholadh ag an gCoimisiún Leasú

(18c) Iarrtar ar an gCoimisiún treochlár 
a bhunú chun spriocanna an Aontais a 
chinneadh maidir le hastaíochtaí gás 
ceaptha teasa a laghdú tar éis 2030 in 
earnálacha áirithe. Iarrtar ar an 

gCoimisiún freisin scrúdú a dhéanamh ar 
cén chaoi ar féidir earnáil na 
talmhaíochta a chónascadh le 
hearnálacha LULUCF tar éis 2030. Ba 
cheart measúnú tionchair rialála a 
dhéanamh sula dtabharfar aon bheart 
reachtach isteach.

Leasú 17

Togra le haghaidh rialacháin
Airteagal 1 – mír 1 – pointe 1
Rialachán (AE) 2018/842
Airteagal 1

Téacs arna mholadh ag an gCoimisiún Leasú

(1) In Airteagal 1, cuirtear ‘30 %’ in 
ionad ‘40 %’;

scriosta

Leasú 18

Togra le haghaidh rialacháin
Airteagal 1 – mír 1 – pointe 1 a (nua)
Rialachán (AE) 2018/842
Airteagal 1

An téacs atá ann Leasú

(1a) Cuirtear Airteagal 1 in ionad an 
méid seo a leanas:

Airteagal 1 Airteagal 1

Ábhar Ábhar

Leagtar síos sa Rialachán seo oibleagáidí 
ar na Ballstáit i dtaca leis an rannchuidiú is 
íosta uathu don tréimhse ó 2021 go 2030 
chun sprioc an Aontais a chomhlíonadh 
maidir le hastaíochtaí gás ceaptha teasa an 
Aontais a laghdú 30 % faoi bhun leibhéil 
na bliana 2005 in 2030 sna hearnálacha sin 
a chumhdaítear le hAirteagal 2 den 
Rialachán seo, agus cuidíonn sé le cuspóirí 
Chomhaontú Pharás a bhaint amach. 
Leagtar síos sa Rialachán seo freisin 
rialacha maidir le leithdháiltí bliantúla 

1. Leis an Rialachán seo, 
rannchuidítear le cuspóirí Chomhaontú 
Pháras agus le cuspóir aeráidneodrachta 
an Aontais do 2050 ar a dhéanaí a bhaint 
amach, ar cuspóirí iad a leagtar amach in 
Airteagal 2 de Rialachán (AE) 2021/1119 
(‘an Dlí Aeráide Eorpach’);

astaíochtaí a chinneadh agus maidir le 
meastóireacht a dhéanamh ar dhul chun 
cinn na mBallstát i dtreo a rannchuidiú 
íosta a chomhlíonadh.

Agus na spriocanna maidir le laghduithe 
líneacha á leagan amach, iarrtar ar an 
gCoimisiún a chur san áireamh gur gá 
comhroinnt dualgas a ailíniú de réir a 
chéile i measc na mBallstát. Is é an 
cuspóir do 2050 go mbeidh na Ballstáit 
uile aeráidneodrach. Tá sé tábhachtach, 
dá bhrí sin, nach gcruthófaí aon 
bhacainní móra idir na Ballstáit. Agus 
cinneadh á dhéanamh maidir leis an 
gcaoi a ndéanfar an t-ualach a 
chomhroinnt, cuirfear cost-éifeachtúlacht 
agus cothromaíocht san áireamh níos mó 
agus níos mó in éineacht le OTI per 
capita, tar éis 2030 freisin.
2. Leagtar síos sa Rialachán seo 
oibleagáidí ar na Ballstáit maidir leis an 
rannchuidiú is íosta uathu don tréimhse ó 
2021 go 2030 chun sprioc reatha an 
Aontais a chomhlíonadh maidir le 
hastaíochtaí gás ceaptha teasa an Aontais a 
laghdú 40 % faoi bhun leibhéil na bliana 
2005 faoi 2030 sna hearnálacha sin a 
chumhdaítear le hAirteagal 2 den 
Rialachán sin;

https://eur-lex.europa.eu/legal-
content/GA/TXT/HTML/?uri=CELEX:12016P/TXT&from=EN

Leasú 19

Togra le haghaidh rialacháin
Airteagal 1 – mír 1 – pointe 2 a (nua)
Rialachán (AE) 2018/842
Airteagal 3 a (nua)

Téacs arna mholadh ag an gCoimisiún Leasú

(2a) Cuirtear Airteagal 3a isteach:
‘Airteagal 3a

Tá aicmiú na gcritéar inbhuanaitheachta 
maidir le bithbhreoslaí, bithleachtanna 

agus breoslaí bithmhaise faoi rialú ag 
Treoir (AE) 2018/2001.’

Leasú 20

Togra le haghaidh rialacháin
Airteagal 1 – mír 1 – pointe 3
Rialachán (AE) 2018/842
Airteagal 4 – mír 3 – fomhír 1

Téacs arna mholadh ag an gCoimisiún Leasú

3. Glacfaidh an Coimisiún 
gníomhartha cur chun feidhme ina leagfar 
amach na leithdháiltí bliantúla astaíochtaí 
do gach Ballstát do na blianta ó 2021 go 
2030 i dtonaí de choibhéis CO2 i gcomhréir 
leis na conairí laghdaithe líneacha a leagtar 
amach i mír 2.

3. Glacfaidh an Coimisiún 
gníomhartha cur chun feidhme ina leagfar 
amach na leithdháiltí bliantúla astaíochtaí 
do gach Ballstát do na blianta ó 2021 go 
2030 i dtonaí de choibhéis CO2 i 
gcomhréir leis na conairí laghdaithe 
líneacha a leagtar amach i mír 2, agus cost-
éifeachtúlacht agus comhréireacht á gcur 
san áireamh.

Leasú 21

Togra le haghaidh rialacháin
Airteagal 1 – mír 1 – pointe 3 a (nua)
Rialachán (AE) 2018/842
Airteagal 5 – mír 4

An téacs atá ann Leasú

(3a) Leasaítear Airteagal 5(4) mar a 
leanas:

(4) Féadfaidh Ballstát suas le 5 % dá 
leithdháileadh bliantúil astaíochtaí le 
haghaidh bliain ar leith a aistriú go 
Ballstáit eile i ndáil leis na blianta 2021 go 
2025, agus suas le 10 % i ndáil leis na 
blianta 2026 go 2030. Féadfaidh an 
Ballstát glactha an chainníocht sin a 
úsáid le haghaidh comhlíonadh faoi 
Airteagal 9 sa bhliain ar leith nó i 
mblianta ina dhiaidh sin go dtí 2030.

‘(4) Féadfaidh Ballstát suas le 5 % dá 
leithdháileadh bliantúil astaíochtaí le 
haghaidh bliain ar leith a aistriú go 
Ballstáit eile i ndáil leis na blianta 2021 go 
2025, agus suas le 10 % i ndáil leis na 
blianta 2026 go 2030. Cuirfidh na 
Ballstáit an Coimisiún ar an eolas faoi 
aon ghníomhaíochtaí arna ndéanamh de 
bhun na míre seo, agus faoi phraghas an 
aistrithe in aghaidh an tona de choibhéis 
CO2.’

(https://eur-lex.europa.eu/legal-

content/EN/TXT/HTML/?uri=CELEX:32018R0842&from=EN#d1e636-26-1)

Leasú 22

Togra le haghaidh rialacháin
Airteagal 1 – mír 1 – pointe 1 – pointe b – pointe i
Rialachán (AE) 2018/842
Airteagal 7 – mír 1 – pointe a

Téacs arna mholadh ag an gCoimisiún Leasú

(a) nach mó an chainníocht charnach a 
chuirfear san áireamh i gcás an Bhallstáit 
sin do na blianta 2021 go 2025 ná leath an 
uasmhéid glan-aistrithe iomlána a leagtar 
amach in Iarscríbhinn III a ghabhann leis 
an Rialachán seo i gcás an Bhallstáit sin;

(a) nach mó an chainníocht charnach a 
chuirfear san áireamh i gcás an Bhallstáit 
sin do na blianta 2021 go 2025 ná 75% an 
uasmhéid glan-aistrithe iomlána a leagtar 
amach in Iarscríbhinn III a ghabhann leis 
an Rialachán seo i gcás an Bhallstáit sin;

(aa) nach mó an chainníocht charnach a 
chuirfear san áireamh i gcás an Bhallstáit 
sin do na blianta 2026 go 2030 ná leath an 
uasmhéid glan-aistrithe iomlána a leagtar 
amach in Iarscríbhinn III a ghabhann leis 
an Rialachán seo i gcás an Bhallstáit sin;’.

(aa) nach mó an chainníocht charnach a 
chuirfear san áireamh i gcás an Bhallstáit 
sin do na blianta 2026 go 2030 ná 75% an 
uasmhéid glan-aistrithe iomlána a leagtar 
amach in Iarscríbhinn III a ghabhann leis 
an Rialachán seo i gcás an Bhallstáit sin;’.

(aa a) nach mó an chainníocht charnach 
a chuirfear san áireamh i gcás an 
Bhallstáit sin do na blianta 2021 go 2030 
ná uasmhéid na nglan-aistrithe iomlána a 
leagtar amach in Iarscríbhinn III a 
ghabhann leis an Rialachán seo i gcás an 
Bhallstáit sin.

Leasú 23

Togra le haghaidh rialacháin
Airteagal 1 – mír 1 – pointe 5 a (nua)
Rialachán (AE) 2018/842
Airteagal 8 – mír 3

An téacs atá ann Leasú

(5 a) Cuirtear an méid seo a leanas in 
ionad an tríú mír d'Airteagal 8:

3. Féadfaidh an Coimisiún tuairim a 
eisiúint maidir le stóinseacht na bpleananna 
gníomhaíochta ceartaithí a thíolacfar i 

3. Déanfaidh an Coimisiún tuairim a 
eisiúint maidir le stóinseacht na bpleananna 
gníomhaíochta ceartaithí a thíolacfar i 

gcomhréir le mír 1, agus sa chás sin, 
déanfaidh sé sin laistigh de cheithre mhí ón 
tráth a bhfaighidh sé na pleananna sin. 
Tabharfaidh an Ballstát lena mbaineann 
lánaird ar an tuairim ón gCoimisiún agus 
féadfaidh sé a phlean gníomhaíochta 
ceartaithí a athbhreithniú dá réir.

gcomhréir le mír 1, agus sa chás sin, 
déanfaidh sé sin laistigh de cheithre mhí ón 
tráth a bhfaighidh sé na pleananna sin. 
Tabharfaidh an Ballstát lena mbaineann 
lánaird ar an tuairim ón gCoimisiún agus 
déanfaidh sé a phlean gníomhaíochta 
ceartaithí a athbhreithniú dá réir. Mura 
dtéann an Ballstát lena mbaineann i 
ngleic le moladh nó le cuid shuntasach 
de, soláthróidh an Ballstát sin a réasúnú 
agus cuirfidh sé ar fáil go poiblí é.

https://eur-lex.europa.eu/legal-
content/GA/TXT/HTML/?uri=CELEX:12016P/TXT&from=EN

Leasú 24

Togra le haghaidh rialacháin
Airteagal 1 – mír 1 – pointe 6
Rialachán (AE) 2018/842
Airteagal 9 – mír 2

Téacs arna mholadh ag an gCoimisiún Leasú

(2) Más mó astaíochtaí gás ceaptha 
teasa Ballstáit le linn na tréimhse idir 2021 
agus 2025 dá dtagraítear in Airteagal 4 de 
Rialachán (AE) 2018/841 ná aistrithe an 
Bhallstáit sin, arna gcinneadh i gcomhréir 
le hAirteagal 12 den Rialachán sin, 
bainfidh an Riarthóir Lárnach as 
leithdháiltí bliantúla astaíochtaí an 
Bhallstáit sin méid is ionann agus méid an 
fharasbairr astaíochtaí gás ceaptha teasa 
sin, i dtonaí de choibhéis CO2, do na 
blianta ábhartha.’.

(2) Más mó astaíochtaí gás ceaptha 
teasa Ballstáit le linn na tréimhse idir 2021 
agus 2025 dá dtagraítear in Airteagal 4 de 
Rialachán (AE) 2018/841 ná aistrithe an 
Bhallstáit sin, arna gcinneadh i gcomhréir 
le hAirteagal 12 den Rialachán sin, 
bainfidh an Riarthóir Lárnach as 
leithdháiltí bliantúla astaíochtaí an 
Bhallstáit sin méid is ionann agus méid an 
fharasbairr astaíochtaí gás ceaptha teasa 
sin, i dtonaí de choibhéis CO2, do na 
blianta ábhartha. Má sháraíonn Ballstát a 
leithdháiltí astaíochtaí ar feadh dhá 
bhliain as a chéile, tabharfaidh sé 
réasúnú i dtuarascáil chuig an 
gCoimisiún agus míneoidh sé céard iad 
na hathruithe a dhéanfaidh sé ar a 
straitéis náisiúnta fadtéarmach.

NÓS IMEACHTA - COISTE AR IARRADH TUAIRIM AIR

Teideal Leasú ar Rialachán (AE) 2018/842 maidir le laghduithe bliantúla 
ceangailteacha ar astaíochtaí gás ceaptha teasa ag na Ballstáit ó 2021 go 
dtí 2030 lena rannchuidítear leis an ngníomhaíocht ar son na haeráide 
agus chun gealltanais a tugadh faoin gComhaontú Pháras a 
chomhlíonadh

